An Teastas Sóisearach
Aonad 5 – Mé féin in Éirinn
Ócáidí móra

Mo Sheanmháthair: Ócáidí móra

An Teastas Sóisearach – Dúshlánach 

	Spriocanna
	Cumas tuisceana, scríbhneoireachta, léitheoireachta agus labhartha na ndaltaí a fhorbairt sa réimse saoil – traidisiúin agus ócáidí móra na hÉireann

	
	

	Stór focal
	Traidisiúin agus ócáidí móra na hÉireann


	Straitéisí Múinteoireachta Molta


Tá na ceachtanna bunaithe ar alt atá ar www.beo.ie.  
Tá na ceachtanna oiriúnach do rang a bhfuil caighdeán ard Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. 

Réamhphlé 1
· Bíodh an sleamhnán seo in airde agat agus déan ransú smaointe ar na hócáidí móra agus na féilte is tábhachtaí in Éirinn.
· Déan iarracht an stór focal a fháil ó na daltaí ar dtús sula gcuirfidh tú féin an t-eolas ar fáil. Dírigh aird na bhfoghlaimeoirí ar litriú na bhféilte ach go háirithe.

· Bíodh na cinn seo san áireamh:

· An Nollaig

· An Nollaig Bheag, Oíche Nollag na mBan

· An Bhliain Úr, Oíche Chinn Bhliana, Lá Caille 

· Lá Fhéile Bríde

· Lá Fhéile Pádraig

· Lá San Vailintín 

· An Cháisc (Aoine an Chéasta, Domhnach Cásca)

· Lá Bealtaine

· An tSamhain

Réamhphlé 2
· Léigh tríd an sleamhnán leis an rang, le bheith cinnte go dtuigeann siad a bhfuil air.
· Cuir gach beirt ina suí le chéile chun na dátaí a chur leis na féilte cearta. Abair leo buille faoi thuairim a thabhairt mura bhfuil siad cinnte.

· Ceartaigh an ghníomhaíocht agus pléigh an stór focal leis an rang ar fad tar éis tamaill (féach Freagraí thíos).

Réamhphlé 3
· Iarr ar gach beirt na fíricí a léamh amach os ard le chéile.

· Abair leo cinneadh a dhéanamh an bhfuil siad fíor nó bréagach, fiú mura bhfuil siad cinnte faoi bhrí na bhfíricí, nó mura dtuigeann siad iad. 

· Léigh na fíricí leis an rang ar fad agus bí cinnte go dtuigeann siad iad.

· Pléigh fírinne na bhfíricí ansin (féach Freagraí thíos).

 Léamh 1/2/3
· Bíodh cóip déanta agat de na sleamhnáin Léamh (1-3) do gach duine sa rang. 

· Iarr ar gach beirt an t-alt a léamh amach os ard le chéile.
· Abair leo líne a chur faoi aon fhocal nach dtuigeann siad. 
· Téigh siar ar aon stór focal a raibh deacracht ag an rang leis.
· Léigh an t-alt leis an rang ar fad ansin, ag iarraidh ar dhaltaí éagsúla ailt áirithe a léamh.
· Iarr orthu ansin a machnamh a dhéanamh faoi na briathra a bhfuil líne fúthu! Cén chanúint lena mbaineann siad? An bhfuil leagan eile ar eolas acu? Féach na Freagraí.
Iarphlé 
· Cuir an sliocht gearr ó na Bibeanna ar siúl uair amháin. Mínigh dóibh go bhfuil sé deacair go leor na cainteoirí a thuiscint, ach gan a bheith buartha faoi. Is minic a bhíonn seandaoine níos deacra a thuiscint sa Ghaeilge mar bíonn canúint an-láidir acu. 
· Tar éis an sliocht a chur ar siúl faoi dhó, cuir ceist ar na daltaí faoin méid a thuig siad. Déan plé air sin.
· Cuir an mhír ar siúl arís, ach an iarraidh seo iarr ar na daltaí an leagan Gaeilge de na focail seo a aimsiú: Salted fish, white sauce, night of fasting, ling, jar, electricity (féach na Freagraí).
· Bíodh plé agaibh ansin faoi na difríochtaí idir an Nollaig inniu agus an Nollaig a bhí ag na mná sa mhír. Scríobh na difríochtaí ar an gclár agus déan iarracht plé a chothú ar chúis na ndifríochtaí. 
	Freagraí


Réamhphlé 2
· 1 Samhain – Día de Muertos / Lá na Marbh / All Souls’ Day, féile Chríostaí  

· Idir deireadh mhí na Samhna agus deireadh mhí na Nollag – Hanukkah, féile Ghiúdach

· 25 Nollaig – An Nollaig, féile Chríostaí  

· Márta nó Aibreán – Cáisc na nGiúdach / Passover, féile Ghiúdach

· An 3ú mí den bhliain Ioslamach – Mawlid-al-Nabi (Breithlá Mohammad), féile Ioslamach 

· Idir deireadh na Márta agus deireadh mhí Aibreáin – An Cháisc, féile Chríostaí  

· 5 Bealtaine – Lá an Lucht Oibre

· 28 Samhain – Thanksgiving / Lá Altaithe 

· An 9ú mí den bhliain Ioslamach – Ramadan, féile Ioslamach 

Réamhphlé 3
1) Fíor.
2) Fíor. 

3) Bréagach. B’oilithrigh Phrotastúnacha iad.

4) Bréagach. Turcaí agus prátaí milse.

5) Bréagach. Is saoire shaolta í.

6) Fíor.

Léamh 1/2/3
Dhéanfas – a dhéanfaidh
Níor thuigeas – níor thuig mé

D’fhreagraíos – d’fhreagair mé

Threabhadar – threabh siad 

D’fhoghlaimíodar – D’fhoghlaim siad 

Chuamar – chuaigh muid

Shroicheamar – shroich muid

Chaitheamar – chaith muid

Iarphlé 
Salted fish – iasc garbh

White sauce – anlann bán

Night of fasting – oíche troscaidh 

Ling – langa

Jar – próca

Electricity – aibhléis 

